
“Tab sis kev kawm qib siab tseem
tshuav ntev,” ntawm koj kev xav.
“Nws yog ib qho tseem ntxov heev
rau koj npaj tam sim no.” Xav dua
thiab! Kev npaj mus kawm ntawv
qib siab siv sij hawm. Muaj ntau
yam koj yuav tsum tau paub thiab
tau ua. Tam sim no yog ib qho koj
yuav tsum xav txog tias koj yuav ua
dab tsi tom qab kawm qib 12 (high
school). Qhov kev xaiv ntawm koj
hnub no yuav qhia rau koj lub neej
pem suab.

VIM LI CAS KAWM
NTAWV QIB SIAB?

KEV KAWM NTAWV QIB SIAB YOG

THAWJ KAUJ RUAM UAS YUAV TAU

KEV VAM MEEJ THIAB TAU TXOJ

HAUJ LWM ZOO. TSIS YOG YUAV

NRHIAV TXOG KEV UA HAUJ LWM

XWB, TAB SIS YUAV PAB KOM KOJ

PAUB TXOJ HAUJ LWM ZOO.

Txhua yam kev kawm tom qab qib 12 yuav pab koj ua hauj lwm kom
tau nyiaj ntau. Cov neeg kawm ntawv tiav qib siab yuav ua hauj lwm
tau nyiaj ntau dua cov kawm qib 12 es tsis kawm lawm.1 Txoj kev
kawm ntawv qib siab yog ib qhov zoo lag luam rau koj.

Thaum koj muaj kev txawj ntse ntau zuj zus, koj yuav muaj hauj lwm
thiab tuav hauj lwm khov. Nyob rau lub ntuj uas 90 feem pua ntawm
cov hauj lwm yuav tsum siv kev txawj kev ntse, daim ntawv qib siab
yog ib qhov muaj nuj nqis heev.2

Nrhiav txoj kev kawm ntawv ntxiv tom qab qib 12 yog ib qhov tseem
ceeb heev rau cov tub ntxhais niaj hnub niam no dua li ntawm lawv
niam lawv txiv. Cov hauj lwm zoo niaj hnub niam no yuav tsum muaj
kev kawm siab tshaj qib 12 (high school diploma). Cov tswv ua num
xav txais cov neeg hauj lwm uas muaj kev paub tab thiab daws tau
teeb meem.

Txoj kev kawm ntawv dhau qib 12
lawm yuav pab koj ntsib lwm tus
tib neeg tshiab, nrhiav tej yam koj
nyiam, thiab pab kom koj muaj lub
peev xwm ua tau. Ua rau koj paub
ntsuas txog koj lub neej!

NPAJ MUS KAWM NTAWV QIB SIAB
HNUB NO
Koj muaj lub hom phiaj, tus npau suav loj. Koj paub txoj kev
kawm ntawv qib siab yog ib qhov yuav tau pib kawm tam sim
no mus. Tab sis kev mus kawm ntawv qib siab tsis yog cia li
tshwm sim; muaj plaub theem koj yuav tsum tau ua koj thiaj
yuav mus tau.

Mob siab. Qhia rau txhua leej
koj paub tias koj xav mus
kawm ntawv qib siab. Qhia
rau koj niam koj txiv, cov xib
fwb, cov kws ntuas neeg,
xib fwb txawb zog, thiab
cov xif fwb teev ntuj. Tsis
txhob tso tseg txog thaum koj

nrhiav tau ib tug neeg laus los
pab koj.

Theem kauj ruam no tseem ceeb heev. Peb
(3) theem tom ntej no yuav yooj yim nrog ib tug
laus, koj yuav tau nrhiav koj tus!1

QHOV TSEEB
Kev tshawv feeb qhia hais

tias cov tub ntxhais kawm lej

ntau nyob rau hauv qib 12,

lawv yuav kawm tiav tsev

kawm ntawv qib siab dua.3

1. Tuam Txhab U.S. Census Bureau, Population Division, Education and Social Stratification
Branch, Current Population Survey, Educational Attainment.

2. Tuam Tsev U.S. Department of Labor, Bureau of Labor Statistics, 2000–2010 Employment
Projections.

3. Xib Fwb Clifford Adelman, “Mathematics Equals Opportunity” (U.S. Department of Education,
1997).

Mob siab rau koj tus
kheej. Nrhiav cov chav

ntawv koj yuav tsum tau
kawm nyob qib 12 hauv

tsev kawm ntawv qib siab
thiaj yuav siv txais koj. Cov

tsev kawm ntawv qib siab xav
nrhiav cov tub ntxhais uas kawm cov

chav ntawv nyuaj rau lawv. Ntxiv thiab:

Rau siab kawm ntawv, muab cov
ntaub ntawv rau xif fwb thiab
yuav tsum ua zoo li koj ua tau kom
tau qhab nia zoo.

Nyeem, nyeem, nyeem!

Muaj kev koom tes pab sawv daws,
lub zej lub zos los yog ua lwm yam
muaj nuj nqis thiaj yog tug neeg
ntsaw kev txawj ntse.

Nrhiav lub tsev kawm ntawv kom haum koj siab. Muaj ntau tshaj
4,000 cov tsev kawm qib siab 2-xyoos thiab 4-xyoos, thiab lwm hom
tsev kawm ntawv qib siab nyob rau teb chaw no, ua muaj 100 mus
txog rau 50,000 tus tub ntxais kawm ntawv thiab muab phav phav cov
chav kawm, yam kev kawm, fab kev kawm, thiab cov ntawv pov thawj
(certificates). Koj muaj ntau yam kev xav rau yam kev kawm no. Nrhiav
lub tsev kawm ntawv uas koj nyiam thiab yuav muaj koj lub hom phiaj
kawm thiab zoo li koj tug yam ntxwv:

Tsawb ntau yam hauj lwm, thiab tham nrog koj cov phooj ywg
thiab koj tsev neeg txog cov hauj
lwm thiab kev xaiv tsev
kawm ntawv.

Ntsuas koj lub peev
xwm thiab yam koj
yuav ua tsis zoo.

Ua ib daim npe rau cov
tsev kawm ntawv uas
koj nyiam thiab mus saib
kom koj paub zoo koj thiaj
paub tias lub tsev kawm
ntawv ntawd puas xis koj
siab thiab xav mus kawm tiag.

Muab koj txhais tes los huas
nyiaj txiag. Muaj nyiaj ntau yuav
pab rau koj them tsev kawm

ntawv qib siab los yog lwm yam
tsev ntawv. Ib xyoos twg, Tsoom Fwv

(Federal Student Aid) pab cov tub ntxhais
kawm ntawv ntau tshaj $80 billion los ua nyiaj

pub dawb, tsim los kev pab cuam ua hauj lwm
(workstudy) thiab ua nyiaj txais rau lawv. Muaj ntau
tshaj $50 billion nyob hauv xeev, tsev kawm ntawv,
thiab lwm lub koom haum! Teb daim ntawv (Free
Application for Federal Student Aid) thiaj li yuav tau
txais nyiaj pab los ntawm tsoom fwv cov nyiaj pub
dawb thiab los hauv xeev, tsev kawm ntawv, thiab
lwm lub koom haum. Thiab:

Mus koom, nrog koj niam koj txiv, los yog tus
neeg paub xyuas nyiaj txiag, los yog “yuav ua
cas thiaj li muaj nyiaj mus kawm ntawv qib
siab” cov kev pab cuam ntawm koj lub tsev
kawm ntawv, tsev teev ntuj, los yog koj lub zej
lub zos.

Yog koj nyob rau qib 12, teb daim ntawv
FAFSA no. Koj muaj cai xa mus ntxov li lub
1 hli, hnub tim 1.

Yog koj tseem tsis tau nyob qib 12? Tsis
muaj teeb meem! Mus rau
www.FAFSA4caster.ed.gov yuav qhia koj
seb yuav tau nyiaj li cas los ntawm tsoom fwv
(federal student aid).

PAUB QHOV TSEEB, TSHEM YAM CUAV TAWM

Txoj kev mus kawm ntawv qib siab yuav tau siv zog thiab rau siab. Ib xyoos twg,
muaj ntau tshaj 16 lab tus tub ntxhais mus kawm ntawv qib siab nyob teb chaw
no---yog li tsis txhob txhawj los yog ntshai! Muaj ntau ntau yam cuav hais txog
tsev kawm ntawv qib siab hais tawm sauv. Xav paub qhov tseeb? No yog ib cov
cuav hais tawm.

1
2

(Yam Cuav #1)—Nws yog ib qho zoo mus kawm cov chav
hoob ntawv yooj yim kom tau qhab nia zoo dua mus kawm
cov chav hoob ntawv nyuaj es tsis tau qhab nia zoo.

Yeej yog tias qhab nia zoo yeej zoo dua rau daim ntawv Application.
Tab sis, yog koj kawm cov chav hoob nyuaj rau koj tam sim no,
yuav pab tau koj dua thaum koj mus kawm ntawv qib siab. Cov kev
pab cuam (college preparatory) los yog cov chav hoob ntawv
(advanced placement courses) yuav pab koj kawm tau ntawv nyob
hauv tsev kawm ntawv qib siab.

(Yam Cuav #2)—Koj yuav tsum xaiv kom tau yam hauj
lwm koj xav tau ua ntej koj yuav pib mus kawm ntawv qib
siab.

Kev kawm ntawv qib siab yog ib lub sij hawm tseem nrhiav xwb.
Muaj coob tus tub ntxhais twb nrhiav tau yam hauj lwm lawv
ntsaw tab sis thaum kawm cov chav hoob ntawv ua rau lawv tsis
nyiam lawm. Yog koj tseem tsis tau txiav txim siab xaiv yam hauj
lwm koj nyiaj, nrhiav lub tsev kawm ntawv uas yuav pab qhib qhov
rooj rau koj. Siv koj lub sij hawm los mus xav.

(Yam Cuav #3)—Koj yuav nkag mus tsis tau hauv tsev
qib siab yog koj kawm tau qhab nia phem heev thaum
koj nyob qib 9 los yog qib 10.

Tsev kawm ntawv qib siab saib cov tub ntxhais uas kawm tau
zoo zuj zus thiab mob siab rau txoj kev kawm. Tsis tag li xwb,
kev kawm tau zoo rau qib 11 thiab qib 12 qhia rau tsev kawm
ntawv tias cov tub ntxhais kawm ntawv txawj xav thiab paub
tab lawm. Tab sis, cia ib lub semester rau qib 12 kawm tau
zoo xwb yuav pauv tsis tau 3 lub xyoo uas kawm tsis tau zoo.

(Yam Cuav #4)—Lub sij hawm zoo mus saib tsev
kawm yog tom qab lawv twb txais koj lawm.

Coob leej ntau tus tub ntxhais ntseeg rau qhov lus cuav suam
no, tab sis cov tsev kawm ntawv no tsis yog lub lawv “nyiam”
tom qab lawv mus saib tag. Npaj siab mus saib lub tsev kawm
ua ntej thaum koj yuav xa ntaub ntawv rau lawv, thiab tsis tam
li ntawd, mus saib dua tom qab lawv txais koj. Coj koj tsev
neeg los yog tus xib fwb nrog koj mus saib tsev kawm ntawv.

(Yam Cuav #5)—Tshuas yog cov tub ntxhais kawm
tau ntawv zoo zoo thiaj li tau txais nyiaj txiag pab los
ntawm tsev kawm ntawv qib siab.

Txawm ib cov tub ntxhais uas kawm tau ntawv zoo tau ntau
yam nyiaj txiag pab, los muaj ntau yam nyiaj pab nyob ntawm
koj tsev neeg muaj li cas xwb----tsev kawm ntawv qib siab
xav pab cov tub ntxhais uas lawv txais kom muaj nyiaj txaus
kawm ntawv, thiab yuav nrhiav kev pab cuam rau lawv kom
tau.

Nrhiav koj niam koj txiv los yog ib tug neeg laus uas muaj kev txhawb nqa
rau kev kawm ntawv los mus pab koj txoj kev kawm ntawv ntxiv tom qab
qib 12. Ua ke koj yuav tau:

1. Siv zog rau txoj kev kawm nyob hauv high school thiaj li yuav
npaj koj mus kawm nyob qib siab.

2. Tham txog koj lub peev xwm, kev nyiam thiab yam hauj lwm
nrog rau lub tsev kawm ntawv uas koj xav mus kawm.

3. Mus ntsib nrog koj tus kws ntuas neeg (guidance counselor) los yog
tus pab tawm tswv yim hauv kawm ntawv qib siab los mus ntsuam
xyuas seb lub tsev kawm ntawv twg thiaj li zoo xws yeem rau koj.

4. Tshawb cov ntaub ntawv txog cov tsev kawm ntawv koj nyiam
thiab xav mus kawm, nrog rau kev pab cuam ntawm nyiaj txiag
(financial aid).

5. Txuag thiab tseg nyiaj txiag ntxov li ntxov tau los pab koj them
koj cov nqi kawm ntawv.

6. Mus saib cov tsev kawm ntawv thiab noog lawv ntau yam txog
lub tsev kawm ntawv ntawd.

7. Tso npe rau hauv tsev kawm ntawv ua ntej hnub lawv yuav kaw.

8. Tso npe rau cov nyiaj txiag pab cuam(financial aid). Ua koj daim
(FAFSA) online nyob hauv www.fafsa.ed.gov.

9. Xav txog kev txais nyiaj nrog cov nyiaj pub dawb thiab pab
cuam yuav tsum ua hauj lwm (workstudy). Xyuas koj cov ntaub
ntawv kom meej pem ua ntej hnub lawv yuav kaw ntawv.

10. Kawm txog me ntsis se (tax credits), kev siv nyiaj tawm thiab
lwm yam thiaj li ua rau koj ntsuas tau cov nyiaj txiag siv kawm
ntawv.

